
A Thuismitheoirí agus a Chaomhnóirí,

Na Naíonáin Bheaga,
Beidh na Naíonáin Bheaga ag dul abhaile ag a dó a chlog ón Luan seo chugainn. Beidh siad ag fáil a ndinnéar te ón Ionad ón Luan chomh maith. 

Ranganna Iománaíochta
Tá Hollie Doherty ar ais arís i mbliana agus beidh sí ag déanamh ranganna iománaíochta leis na ranganna go léir. Beidh sí linn gach Déardaoin ar feadh sé seachtaine, ag tosú an Déardaoin seo chugainn.

Cleamairí Feirste
Déanann siad seónna do pháistí bunaithe ar mhiotaseolaíocht na hÉireann. Táimid an-sásta fáilte a chur rompu chun na scoile Déardaoin, an 25ú Meán Fómhair, agus léireoidh siad scéal Setanta an lá sin.

Páirceáil
 Bheimis buíoch mura bpáirceálfadh aon duine atá ag bailiú páistí i ndiaidh am scoile ag stad an bhus. Bhí ar an bus scoile páirceáil ar an bhóthar ar roinnt ócáidí ó osclaíodh an scoil. Tá sé tábhachtach dúinn ar fad go mbeidh na páistí sábháilte agus nach mbeidh orthu siúl amach ar an bhóthar chun dul ar an mbus.

Say Yes to Languages
Tá an cúrsa ar siúl arís i mbliana ar feadh deich seachtaine. Mar sin féin, níl ach Rang a Cúig agus Rang a Sé páirteach i mbliana. Cuirfear tús leis an chéad rang Fraincise ag deireadh na míosa seo agus leanfaidh sé ar aghaidh go dtí mí Feabhra.

Re-turn
Thosaigh an scoil ag glacadh páirte sa scéim Re-turn ag deireadh na scoil bhliana 2024/25. Bheimis fíorbhuíoch dá dtabharfaifh na páistí aon bhuidéil nó cannaí atá sa bhaile isteach na scoile leo. Cuideoidh an t-airgead a bhailítear le laghdú a dhéanamh ar chostas an bhus don bhliain agus chun acmhainní a cheannach a bheidh tairbheach do na páistí.

Toghchán Uachtaránachta
Beidh an scoil druidte Dé hAoine, an 24ú Deireadh Fómhair, mar gheall go bhfuil an scoil ainmnithe mar stáisiún vótála.

Obair Chothabhála
Rinneadh obair chothabhála sa scoil le linn laethanta saoire an tsamhraidh. Mar chuid den obair seo, cuireadh soilse nua LED i ngach seomra ranga, rud a chuideoidh go mór le laghdú a dhéanamh ar ár gcuid billí leictreachais.
Táimid go fóill ag fanacht ar an mhéadair chliste a fháil agus táimid ag súil go mbeidh sé istigh i mí nó dhó eile. Go dtí go mbeidh sé seo déanta, ní bheidh muid in ann an tairbhe iomlán a bhaint as na coigiltis a bhaineann leis na painéil ghréine atá againn.
Beidh na hoibrithe ag leanúint ar aghaidh leis an obair gach deireadh seachtaine agus le linn saoire na Samhna, leis an obair a chur i gcrích go hiomlán. Tá sé beartaithe chomh maith an deisiúchán riachtanach ar an díon a dhéanamh i rith an ama sin.
Gabhaimid buíochas libh as bhur dtacaíocht leanúnach agus tuigimid an tábhacht a bhaineann le timpeallacht scoile atá sábháilte, compordach agus fáiltiúil. 

